
Seduta tas-17 ta' Marzu, 2005

Citazzjoni Numru. 140/2003

Edwin BALZAN
VS

Angela mart Guzeppi BUGEJA; u b’Degriet tas-27 ta’
Marzu, 2003, |-Avukat Dottor Anthony Cutajar u |-P.L.
Veronica Rossignaud nhatru bhala Kuraturi biex
jidhru ghall-assenti Anna mart Dermot Gannon,
Francis Cassar, bin il-mejjet Giuseppe Cassar, u
Raymond, Philip, u June Eileen mart Darren Lee,
ahwa Cassar, ulied il-mejjet Emanuel Cassar; u
b’degriet tas-26 ta’ Jannar, 2004, biex jidhru wkoll
ghal Vincent Paul Cassar u Josephine mart David
Curly, ahwa Cassar ulied il-mejjet Giuseppe Cassar; u
b’Nota tal-14 ta’ Dicembru, 2004, Rose Bugeja
assumiet |-atti tal-kawza minflok I-imharrek Francis
Cassar; u b’Nota tat-12 ta’ Jannar, 2005, Henry Bugeja
assuma |-atti tal-kawza minflok I-imharrkin Raymond
Cassar, Philip Cassar u June Eileen Lee

[I-Qorti:
Rat I-Att ta¢-Citazzjoni mressaq fis-7 ta’ Frar, 2003, li bih
l-attur talab li I-imharrkin jersqu ghall-gasma ta’ gid li

huma jzommu flimkien bejniethom, ghaliex ma jridx li
jibga’ fi stat ta’ komunjoni maghhom dwar dak il-gid;

B’Nota tal-E¢cezzjonijiet imressqa fit-13 ta’ Ottubru, 2003,
l-imharrka Angela Bugeja gablet mat-talba, qalet i
m’ghandhiex tbati spejjez, imma ziedet tghid li mhux kull
min messu qieghed fil-kawza gie mharrek, ghax hemm
persuni ohrajn li ghandhom sehem;

B’Noti mressqa fit-23 ta’ Ottubru, 2003, u fit-12 ta’ Marzu,
2004, il-kuraturi deputati galu li ma kienx jafu xejn dwar il-
kaz;

Rat I-affidavit imressaq mill-attur fil-5 ta’ Dicembru, 2003,
li bih fisser x’kien il-gid komuni li huwa jrid li jingasam, u
hemez mieghu arblu tar-razza bl-ismijiet ta’ dawk i
kellhom xi sehem f'dak il-gid;

Rat id-degriet taghha tas-27 ta’ Jannar, 2004, li bih hatret
lill-Perit Arkitett Joseph Ellul Vin¢enti biex jaghti stima tal-
gid li ghandu jinqasam u biex johrog bi pjan ta’ gasma tal-
gid li jirrizulta;

Rat id-degriet taghha tas-26 ta’ Frar, 2004, li bih u fuq
talba maghmula mill-attur b’rikors tieghu tal-24 ta’ Frar,
2004, ordnat li I-gudizzju jitgieghed shih billi jidhlu fil-
kawza Vincent Paul Cassar u Josephine mart David
Curly, zewgt ulied ohrajn tal-mejjet Giuseppe Cassar, li
b’nuqgas ta’ hsieb jew taghrif ma kinux issemmew fl-atti
tal-kawza;

Rat ir-relazzjoni mressga mill-imsemmi perit fid-19
t'Awissu, 20043, u minnu mahlufa kif imiss waqt is-smigh
tad-9 ta’ Novembru, 2004;

! Pagg. 95-6 tal-process
2 Pag. 100 tal-process
% Pagg. 106 sa 121 tal-process

Rat in-Noti mressgin minn Rose sive Mary Rose Bugeja’
u Henry Bugeja®, flimkien mad-dokumenti mehmuzin
maghhom,;

Semghet is-sottomissjonijiet tal-avukati tal-partijiet dwar il-
gsim tal-gid kif propost mill-perit gudizzjarju;

Rat |-atti kollha tal-kawza;

Rat id-degriet taghha tat-3 ta’ Frar, 2005, li bih halliet il-
kawza ghal-lum ghas-sentenza;

Ikkunsidrat:

llli din l-azzjoni, mahsuba biex §id li jinsab fidejn aktar
minn persuna wahda jingasam bejniethom skond is-
sehem ta’ kull wiehed u wahda minnhom, kellha ssir
minhabba li |-partijiet — li whud minnhom langas jghixu
fMalta — ma sehhilhomx jilhqu qbil bejniethom dwar
gasma xierga minn mindu I-gid seta’ jigi hekk magsum.
Mill-atti tal-kawza ma tidher |-ebda oppozizzjoni serja
ghat-talbiet tal-attur, u bhalma jigri f'kazijiet bhal dawn,
ikun hemm xi ftit tal-bruda bejn uhud mill-komproprjetarji
dwar is-sehem rispettiv taghhom, |-aktar meta l-ishma ma
jkunux kbar u meta |-komproprjetarji ma jkunux jghixu
fMalta;

[lli, madankollu, ma hemm |-ebda dubiju li t-talba li ressaq
l-attur kellu jedd bil-ligi° li jaghmilha, ghaliex hadd ma jista’
jkun imgieghel jibga’ fil-kkomunjoni tal-gid jekk jaghzel li ma
jridx jibqa’.

[lli mill-fatti li johorgu mill-atti tal-kawza jirrizulta li I-gid li
dwaru tittratta din il-kawza gej mill-wirt tal-mizzewgin
Giuseppe Cassar u Maria mwielda Vella, li mietu flI-1930 u
I-1955 rispettivament. Dawn kellhom Zzewg ulied, u
jigifieri, lil Rosaria (li zzewget lil Joseph Aquilina) u lil

* Pagg. 144-6 tal-process
% Pagg. 148 sa 152 tal-process
6 Art. 496(1) tal-Kap 16

Francesco. Francesco Cassar, li zzewweg lil Guzeppa
mwielda Xuereb, jigi missier I-imharrkin Angela Bugeja u
Anna Gannon. Dawn kellhom seba’ (7) wlied, u |-wirt
taghhom gie regolat b'testment unica charta tat-12 ta’
Frar, 1941’. Francesco Cassar miet fMarzu tal-1941,
jigifieri gabel ommu, li mietet fI-1955. B’kuntratt li sar fit-18
ta’ Diéembru, 1960°, I-imsemmija Rosaria Aquilina u t-tfal
ta’ huha Francesco, gasmu I-gid tal-imsemmija Giuseppe
u Maria mizzewdin Cassar;

i I-attur wiret” lil wiehed minn ulied Francesco u
Guzeppa Cassar, jigifieri lil Carmelo Cassar, li miet guvni
fOttubru tal-2000°. L-imharrkin Angela mart Guzeppi
Bugeja u Anna mart Dermot Gannon jigu tnejn ohra minn
ulied il-mizzewgin Cassar. Mill-erbat ahwa |-ohrajn, tnejn
— George u Anthony — mietu ghozzieb, bla wlied u
minghajr testment fl-1987** u |-1988* rispettivament. 1z-
zew(@t ahwa l-ohrajn kien jisimhom Joseph John Cassar, li
miet Mejju tal-2000" u li kien missier l-imharrkin Francis,
Vincent Paul u Josephine Curly, ahwa Cassar, u
Emmanuel Paul Cassar, li miet fNovembru tal-1992,
missier |-imharrkin I-ohrajn. ll-kawza nfethet fi Frar tal-
2003;

llli b’kuntratt maghmul fl-20 ta’ Ottubru, 2004, Rose sive
Mary Rose Bugeja, bint I-imharrka Angela, xtrat l-ishma
tal-imharrkin Vincent Paul Cassar, Francis Joseph Cassar
u Josephine Curly, mill-imsemmi gid. Filwaqt li, b’kuntratt
tas-7 ta’ Dicembru, 2004'°, Henry Bugeja (iben iehor tal-
imharrka Angela Bugeja) u martu Doreen kisbu I-ishma
tal-imharrkin Raymond, June Lee u Philip, ahwa Cassar,
ulied il-mejjet Emanuel Cassar;

llli, kontra dak li jigri s-soltu fkawzi dwar gqsim ta’ wirt jew
ta’ g¢gid, il-konsiderazzjonijiet ta’ dritt fdin il-kawza

" Dok “C”, fpagg. 41-6 tal-process

® Dok “A”, f'pagg. 7 sa 39 tal-process

° Dok “J”, fpag. 66 tal-process

Dok “I”, fpagg. 63-5 tal-process

" Dok “D”, f'pag. 47 tal-process

2 Dok “E”, f’pag. 50 tal-process

2 Dok “H”, f’pag. 60 tal-process

¥ Dok “G”, f'pag. 57 tal-process

% Dok “RB1”, f’pagg. 145-6 tal-process
Dok “HB1”, f'pagg. 149 sa 152 tal-process

issimplifikaw irwiehhom matul is-smigh tal-kawza. Dan
gara ghaliex tnejn minn ulied I-imharrka Angela Bugeja
xtraw l-ishma ta’ xi kugini taghhom b’'mod li I-ghadd ta’
nies li jmisshom mill-gid komuni nagas hekk li I-ishma
jistghu jingasmu b’aktar heffa, skond kif fassalhom il-perit
gudizzjarju;

llli, minkejja dan, il-qasma tal-gid ghandha ssir kif trid il-
ligi. F’azzjoni ghall-gasma tal-gid li gej minn wirt
(maghrufa bhala l-actio familiae erciscundae), il-ligi'’
tordna li ghandhom jitharsu r-regoli tal-qasma tal-beni in
komun u tal-licitazzjoni, fejn ikun il-kaz. Fost il-principji li
jirregolaw il-qasma ta’ gid in komun, wiehed isib li (a) kull
wiehed mill-komproprjetarji ghandu jedd jiehu s-sehem
tieghu ta’ gid in natura’®, (b) fkull sehem ghandha
tiddanhal l-istess kwantita’ ta’ mobbli, immobbili, jeddijiet
jew krediti tal-istess xorta u tal-istess valur®® u (¢) li I-
ishma hekk formati ghandhom, bhala regola, jittellghu
bix-xorti jekk l-ishma Ili jkunu geghdin jingasmu jkunu
ndaqgs®;

[l dwar il-kwestjoni ta’ jekk il-gid ghandux jinqasam bix-
xorti jew inkella b’assenjazzjoni (jew Db’attribuzzjoni)
jehtieg li jinghad li fejn l-ishma huma ndags, il-qasma ssir
billi jittellghu ix-xorti. Ghalkemm hemm fehmiet Ii jghidu i
tali regola m’hijiex inflessibbli*!, jidher li I-legislatur irid i
sakemm ma jkunx hemm il-gbil tal-komproprjetarji kollha u
l-ishma jkunu ndags, m’ghandhiex issir il-qasma bl-
assenjazzjoni®>.  Jidher i din ir-regola tal-ligi m’hijiex
fakoltativa imma tassativa®>;

lIli bhala ragunijiet ewlenin imressga ‘| quddiem biex
jiggustifikaw is-siwi tal-imsemmija regola wiehed isib I-
argument li t-tlugh tax-xorti (a) jimmira li jzomm lil kulhadd
indags bla ma hadd ikollu I-favur tal-vantagg jew |-ghazla;
u (b) tali process |jitgies bhala l-aqwa garanzija tal-
imparzjalita’, u huwa ghalhekk li I-legislatur jiddispensa

7 Art. 907 tal-Kap 16

'8 Art. 502 tal-Kap 16

19 Art. 504 tal-Kap 16

20 Art. 510(1) tal-Kap 16

2! Fadda Commentario sulle Leggi Civili, art. 993-6

22 Ara, P.A. 30.7.1964 fil-kawza fl-ismijiet Scicluna et vs Calleja et (Kollez. Vol: XLVI111.ii.1083)
2 p.A. PS 27.6.2003 fil-kawza fl-ismijiet Stella Scicluna vs Carmel Grech pro et noe et

minnha biss fil-kaz fejn l-ishma ma jkunux indags. B’zZieda
ma’ dan, l|-ebda Judikant ma ghandu jiehu fuqu r-
responsabbilta’ li “jikkostitwixxi ruhu ghal-ligi” billi, taht ix-
xehta tal-ekwita’ jew tal-pratticita’, jattribwixxi lil xi wahda
mill-partijiet kondividenti vantagq li jista’ jkun ta’ hsara jew
pregudizzju ghal xi parti kondividenti ohra. Huwa
minhabba fhekk ukoll li huwa stabilit li, fejn I-ishma jkunu
ndags, l-assenjazzjoni ssir biss jekk issir talba fdan is-
sens mill-komproprjetariji kollha ghaliex, fkaz bhal dan, il-
fehma u r-rieda wahdanija taghhom tikkostitwixxi d-
disponibilita’ taghhom ilkoll ghal gasma b’dak il-mod,

lIli fdan il-kaz, meta nfethet din il-kawza, kien hemm tliet
(3) ishma ndags ta’ wahda minn hames partijiet (*/s) kull
wiehed (l-attur, l-imharrka Angela Bugeja u l-imharrka
Anna Gannon), u sitt (6) ishma ta’ wahda minn hmistax-il
parti (*/15) kull wiehed (l-imharrkin Raymond, Philip u June
Eileen Lee, ulied il-mejjet Emanuel Cassar; u |-imharrkin
Francis, Vincent u Josephine Curly, ulied il-mejjet Joseph
Cassar). lzda matul il-kawza, tnejn minn ulied |-imharrka
Angela Bugeja waslu fi ftehim mal-kugini taghhom u kisbu
sehemhom. B’hekk, Mary Rose Bugeja u huha Henry (u
martu Doreen) kisbu kull wiehed sehem ta’ parti minn
hamsa (‘/s) mhux magsuma: fi kliem iehor gew
dagslikieku kienu “ahwa” ma’ ommhom u ndags mal-attur
u ma’ zithom l-ohra Anna. Issa, quddiemha, I-Qorti
ghandha hames ishma ndags ekwivalenti ghal ghoxrin fil-
mija (20%) kull sehem, jew kwint mhux maqsum Kkull
wiehed u wahda minnhom;

llli, waqt is-sottomissjonijiet tal-gheluq, Il-avukati tal-
partijiet u l-istess partijiet urew gbil bejniethom dwar liema
mill-ishma mfasslin mill-perit tekniku xtaqu |li jiehdu
ghalihom. Tali xewga kienet, ragonevolment, marbuta
wkoll ma’ c¢irkostanzi attwali dwar uhud mill-postijiet i
jaghmlu parti mill-porzjonijiet proposti, fejn uhud minn tali
postijiet jinsabu fil-pussess, jew okkupati minn uhud mill-
partijiet jew mikrijin lilhom. Din ir-rakkomandazzjoni
ghamilha wkoll il-perit tekniku fir-relazzjoni tieghu. Izda,
filkkaz tal-imharrka Anna Gannon, li hija assenti minn
Malta, din ir-rieda ma tirrizultax, ukoll ghaliex jidher li hija
ma baghtet l|-ebda istruzzjonijiet lill-Kuraturi Deputati

mahturin biex jidhru ghaliha fdin il-kawza. Wiehed irid
jara ghalhekk, jekk f'dan il-kaz, ghandux jitgies li I-qasma
ssir bit-tlugh tax-xorti jew jekk jistax jitgies li hemm il-
fehma u gbil bejn kulhadd li ssir I-assenjazzjoni, jew jekk
ic-Cirkostanzi humiex serji u tali li ghandha ssir I-
assenjazzjoni minkejja li m’hemmx il-gbil bejn kulhadd;

llli mill-pjan ta’ gasma propost, il-perit tekniku hareg
hames ishma li fihom gid immobbli, ghalkemm sehem
minnhom huwa mahsub li jilga’ fih il-hlas ta’ somom ta’
flus bhala ekwiparazzjoni minhabba |-valutazzjonijiet ta’
fondi fl-ishma l-ohrajn. F’dan ir-rigward, l-avukati tal-
partijiet ressqu l-argument li jkun aktar xieraq li dan is-
sehem jigi assenjat lill-imharrka Anna Gannon, u dan
minhabba li hija ma tghixx fMalta u I-ekwiparazzjoni tista’
tkun mezz tajjeb kif hija tiehu s-sehem taghha u tgawdih
ukoll fil-pajjiz li hija tghix, bla ma tibga’ b’hekk mghobbija
bil-briga li togghod tigri wara I-§bir tal-kerja jew li toqghod
mghobbija bir-responsabbilta’ li taghmel tajjeb ghal xi
spejjez li I-ligi tqgieghed fuq is-sid ta’ fond mikri;

llIi 1-Qorti, wara li gieset sewwa I-fatti relattivi ghall-kaz u
rat il-prinCipji ta’ dritt li ghalihom saret riferenza aktar
gabel, tasal ghall-fehma li hemm cirkostanzi serji u siewja
bizzejjed biex tqis aktar xieraq Ili |-gasma ssir
b’assenjazzjoni u li tqis in-nuqgas ta’ struzzjonijiet tal-
imharrka Anna Gannon lill-Kuraturi Deputati mahtura biex
jidhru ghaliha aktar bhala nuqgas ta’ interess milli ta’
oppozizzjoni ghall-pjan tal-gasma,;

Ghal dawn ir-radgunijiet, il-Qorti geghda tiddeciedi I-kawza
billi:

Tilga’ l-ewwel talba attrici billi tiddikjara li I-gid komuni
bejn il-partijiet u li ghandu jingasam bis-sahha ta'din is-
sentenza huwa dak il-gid |i jirrizulta u jinsab deskritt fir-
relazzjoni tal-perit udizzjarju;

Tilqa’ t-tieni talba attric¢i billi tiddikjara li I-gid imsemmi
jingasam fhames (5) ishma, kif proposti mill-perit tekniku
fl-imsemmija relazzjoni, u billi tiddikjara li tali gasma jixraq
li ssir b’assenjazzjoni bil-mod li:

Sehem numru wiehed (1), tal-valur ta’ tmint elef lira Maltija
(Lm 8,000) u li jikkonsisti fil-fond 47, Trig San Gwann,
Hamrun, u fl-fond 81, Triq il-Marsa, Marsa, jigi assenjat
lill-imharrka Rose sive Mary Rose Bugeja, bl-obbligu li
thallas is-somma ta’ sitt mitt lira Maltija (Lm 600) bhala
ekwiparazzjoni lis-sehem numru hamsa (5);

Sehem numru tnejn (2), tal-valur ta’ sebat elef lira Maltija
(Lm 7,000) u li jikkonsisti fil-post 48, Trig ir-Rebha,
Hamrun, jigi assenjat lill-imharrka Angela Bugeja, bil-jedd
li tircievi b’ekwiparazzjoni s-somma ta’ erba’ mitt lira
Maltija (Lm 400) mis-sehem numru erbgha (4);

Sehem numru tlieta (3), tal-valur ta’ tmint elef lira Maltija
(Lm 8,000) u li jikkonsisti fil-post 40, Triq il-Marsa, Marsa,
jigi assenjat lill-attur, bl-obbligu li jhallas is-somma ta’ sitt
mitt lira Maltija (Lm 600) lis-sehem munru hamsa (5)
bhala ekwiparazzjoni;

Sehem numru erbgha (4), tal-valur ta’ tmint elef lira Maltija
(Lm 8,000) u li jikkonsisti fil-fond 49, Trig San Gwann,
Hamrun, u I|-fond 43, Trig San Frangisk, Hamrun, jigi
assenjat lill-imharrkin Henry (u Doreen mizzewgin)
Bugeja, bl-obbligu li jhallsu b’ekwiparazzjoni s-somma ta’
erba’ mitt lira Maltija (Lm 400) lis-sehem numru tnejn (2) u
s-somma ta’ mitejn lira Maltija (Lm 200) lis-sehem numru
hamsa (5);

Sehem numru hamsa (5), tal-valur ta’ sitt elef lira Maltija
(Lm 6,000), li jikkonsisti fil-post numru 56, Triq ir-Rebha,
Hamrun, jigi assenjat lill-imharrka Anna Gannon, bil-jedd
li tircievi s-somma ta’ sitt mitt lira Maltija (Lm 600)
minghand kull wiehed mill-ishma numri wiehed u tlieta, u
s-somma ta’ mitejn lira Maltija (Lm 200) minghand is-
sehem numru erbgha (4), bhala ekwiparazzjoni;

Tilga’ t-tieni talba billi tahtar lin-Nutar Dottor John
Gambin biex jippubblika I|-kuntratt tal-gasma tal-gid kif
hawn fuq ordnata, fit-18 ta’ April, 2005, fil-11.30 ta’
filghodu, fil-bini tal-Qorti, u, ghal dan il-ghan, geghda
tahtar lill-Avukat Dottor Anthony Cutajar biex jidher fuq |-

imsemmi att pubbliku bhala kuratur ghall-eventwali
kontumaci;

L-ispejjez tal-kawza, maghduda dawk marbuta mal-
pubblikazzjoni tal-kuntratt, ghandhom jithallsu minn kull
wahda mill-partijiet skond is-sehem rispettiv taghha.

Moqrija

< Sentenza Finali >

